
BATJHA BA A BOTSA � MAQEPHE A HO NGOLLA

Tsela ya ho Ntlafatsa Dithapelo Tsa Hao
s

Leqephe lena la ho ngolla le tla o thusa hore o hlahlobe dintho tseo o di rapellang le boleng
ba puisano ya hao le Modimo.

SEO O SE RAPELLANG
Na o iphumana o pheta pheta ntho
e le nngwe ha o rapela? haeba

ho jwalo, leka se latelang:

Ngola dintho tse tharo tseo o
batlang ho di leboha.

“Ho leboha Jehova ho etsa
hore ke mo rate le ho feta
hobane ho etsa hore kelello
ya ka e nahane ka dintho
tseo a nketseditseng tsona.
Mme sena se etsa hore ke
mo lebohe le ho feta.”
—Jeanette.

Jwale ngola dintho tse tharo
tse o tshwenyang.

“Ke ikutlwa ke imolohile ha-
holo ha ke tshollela pelo ya
ka ho Jehova, mme seo se
etsa hore ke mo nke e le
motswalle wa nnete.”—Kiara.

Ngola mabitso a batho ba ba-
raro bao o ba tsebang ba
nang le mathata bophelong.

“Ho molemo ho rapella bakre-
stemmoho le rona ba dina-
heng tse hole ba kopanang
le mathata kapa mohlomong
motho ya haufi eo o mo tse-
bang ya nang le mathata.”
—Shelby.

O se o na le dintlha tse robong tseo o ka di
kenyelletsang thapelong ya hao!

Keletso: “Ho a thusa hore o be le lethathamo la
dintho tseo o ka di kenyelletsang thape-
long mme o di hlahlobe pele o rapela.
Ha nako entse e ya, o tla ba le dintho
tse ngata tseo o ka di rapellang mme
ho tla ba bonolo ho bua le Jehova ka
ntho e nngwe le e nngwe.”—Ciara.

BOLENG
Ke dintho di fe tse latelang tse
o thatafallang ha o rapela?

BOTEBO
(Sheba Baheberu 5:7.)

MAKGETLO
(Sheba 1 Bathesalonika 5:17)

BOTELELE
(Sheba 1 Samuele 1:12)

Keng seo o batlang ho se finyella mabapi le dithapelo tsa hao?

“Ka nako tse ding ke utlwa eka ke
rapela Jehova ho phetha molao
feela. Ke ile ka tshwanela ho ra-
pela ka botebo ho tsebisa Jehova
kamoo ke ikutlwang kateng.”
—Lauren.

Seo ke batlang ho se finyella:

“Re dula re na le nako ya ho bua
le metswalle ya rona re sebedisa
founu. Empa le ha ho le jwalo ‘pu-
isano’ ya rona le Jehova ke yona
ya bohlokwa. Ke yona e lokelang
ho tla pele.”—Alana.

Seo ke batlang ho se finyella:

“Ke habohlokwa ho dula o rapela
Jehova hobane ka ho etsa jwalo,
ho tla ba bonolo ho ntsha se ka
pelong ya hao.”—Teresa.

Seo ke batlang ho se finyella:

DIKELETSO

Eba ka tsela ya tlhaho
Motjha ya bitswang Maria o re: “Ka tsatsi
le leng ke ile ka sheba lehodimo mme ka
hlokomela botle ba lona, ke ile ka kgahlwa
ke sena. Ke ile ka leboha Jehova ka botle
ba popo ya hae.”

Batla dibaka tse kgutsitseng
“Motjha ya bitswang Kimberly o re: “Ka nako
tse ding ha ke rapela Jehova ke dula kantle.
Ho bona popo ya hae ho etsa hore ke ikutlwe
ke le haufi le yena, jwalo ka ha eka o teng
pela ka.”

Dibaka tse kgutsitseng tseo nka rapellang
ho tsona:

Bala dithapelo tse hlahang ka Bibeleng
Helena ya dilemo di 23 o re: “Ho monate ho
bala Dipesaleme. Di nthusa ho bona kamoo ba-
tho ba ileng ba ntsha maikutlo a bona kateng ha
ba rapela Jehova mme seo se etsa hore ho be
bonolo hore le nna ke rapele ke phuthulohile
jwalo ka bona.”

Dithapelo tse nkgothatsang tse hlahang ka
Bibeleng:

